MINUTI 


KAMRA TAD-DEPUTATI


IT-TNAX-IL PARLAMENT


GRUPP PARLAMENTARI DWAR IL-KAPITALI EWROPEA TAL-KULTURA 


LAQGĦA NRU. 4


It-Tnejn, 26 ta’ Mejju 2014  


Il-Grupp Parlamentari dwar il-Kapitali Ewropea tal-Kultura iltaqa' fil-Palazz, il-Belt Valletta,  fis-7.00 p.m.

L-Onor. Deo Debattista, President tal-Grupp, ippreseda.


PREŻENTI: L-Onor. Carmelo Abela (sostitut tal-Onor. Luciano Busuttil).


L-Onor. Carmelo Abela informa lill-Grupp li l-Onor. David Agius, Whip tan-naħa tal-Oppożizzjoni, kien informah li l-Onor. Mario de Marco u l-Onor. Francis Zammit Dimech ma setgħux jattendu għal din il-laqgħa.


TALBA

L-Iskrivan tal-Grupp qal it-talba.

MINUTI

Il-Minuti tal-laqgħa Nru. 3  li saret fil-18 ta’ Frar 2014 kienu konfermati.


LAQGĦA MAL-ONOR. OWEN BONNICI, MINISTRU GĦALL-ĠUSTIZZJA, KULTURA U GVERN LOKALI, U MAS-SUR JASON MICALLEF, CHAIRMAN TAL-FONDAZZJONI VALLETTA 2018, DWAR IL-PROĠETT: IL-BELT VALLETTA KAPITALI EWROPEA TAL-KULTURA 2018 (V18) - KONTINWAZZJONI

Fid-diskussjoni ħadu sehem ukoll l-Onor. Owen Bonnici, Minsitru għall-Ġustizzja, Kultura u Gvern Lokali, is-Sur Jason Micallef, Chairman tal-Fondazzjoni Valletta 2018, u s-Sur Karsten Xuereb, project co-ordinator mal-istess Fondazzjoni.

Il-Ministru għall-Ġustizzja, Kultura u Gvern Lokali stqarr li:-

i. il-Porġett Valletta 2018 (V18) kien wieħed ta’ prijorità għall-Gvern;

ii. il-proġetti kapitali kienu importanti ħafna għax kienu se jirrappreżentaw il-legat ta’ dan il-proġett;

iii. fil-bid book, li permezz tiegħu Malta rebħet id-dritt li l-Belt Valletta tkun il-Belt Kapitali Ewropea tal-Kultura għall-2018, kien eżerċizzju tajjeb ħafna imma dwaru kien hemm ftehim mal-Unjoni Ewropea li Malta kellha ċerta flessibbiltà fit-twettiq tiegħu; 

iv. huwa kien sodisfatt bix-xogħol li sar u enfasizza l-bżonn li wieħed jagħmel l-aħjar użu mir-riżorsi li kien hemm; u

v. kien se jżomm lil dan il-Grupp informat bil-progress fuq id-diversi aspetti ta’ dan il-proġett.
 
B’risposta għal uħud mir-rimarki li għamel il-President tal-Grupp, l-Onor. Deo Debattista, is-Sur Jason Micallef, chairperson tal-Fondazzjoni V18, wieġeb li:

a. is-suċċess ta’ dan il-proġett kien jiddependi mill-ko-operazzjoni ta’ kulħadd;

b. l-aspetti ta’ inklussività, kemm mil-lat li l-faċilitjiet ikunu fiżikament aċċessibbli u kemm sabiex l-attivitatijiet u l-positjiet ikunu jistgħu jitgawdew u jiġu segwiti minn kulħadd, kienu qegħdin jiġu diskussi mal-Kummissjoni Maltija Persuni b’Diżabilità, li riċentement kellha chairperson ġdid, is-Sur Oliver Scicluna, kif ukoll ma’ Transport Malta;

c. jaqbel li l-istreet artists jiġu regolati, pereżempju, permezz ta’ auditions, u anke li jiġu allokati postijiet jew pjazez għal attivitajiet artistiċi speċifiċi kif ukoll li jibda jsir użu ta’ postijiet bħall-underground tal-Belt u tal-knejjes in vista tat-teżori artistiċi li fihom;

d. rigward il-post ta’ artistic director kien tlesta l-brief li fuqu se toħroġ is-sejħa għall-ingaġġ u l-ħsieb kien li l-ħatra ssir f’Ottubru 2014;

e. kewstjonijiet ta’ ndafa kienu jaqgħu taħt il-Kunsill Lokali mentri fir-restawr ta’ gallarijiet u fit-tneħħija ta’ wires u cables mhux użati kienet involuta l-Awtorità ta’ Malta għall-Ambjent u l-Ippjanar (MEPA); u

f. kien hemm il-ħsieb ta’ Private-Public Partnerships fl-iżvilupp tas-Suq u ta’ Strada Stretta. 
 

Fis-7.55 p.m. il-Grupp aġġorna għat-Tlieta 1 ta’ Lulju 2014 fejn kellhom jiġi mistiedna wkoll l-Onor. Michael Falzon, Segretarju Parlamentari għall-Ippjanar u Simplifikazzjoni Amministrattiva, u s-Sindku tal-Belt Prof. Alexiei Dingli.

